
ICYMI: GOUVÈNÈ CUOMO: INYORE DEVWA POU RANPLASE SCALIA NAN 

TRIBINAL SIPRÈM SE YON MOVE SÈVIS A ERITAJ LI 

 
Yè swa, New York Daily News te pibliye yon editoryal Gouvènè Andrew M. Cuomo sou 
bezwen pou ranplase defen jij Antonin Scalia nan Ttribinal Siprèm Etazini. Wap jwenn 
editoryal laisit la, e tèks la disponib anba:    
 
Defen Jij Tribinal Siprèm Etazini pi gwo fanatik ak pi gwo opozon Antonin Scalia ka pa 
dakò sou anpil bagay, men sou sa yo tap dakò: Justice Scalia kwè anvan tout bagay 
nan Konstitisyon Etazini. Mo spesifik se te atansyon sou anpil nan desizyon li yo ak 
opinyon divèjan pandan twa deseni sou ban Tribinal Siprèm. 
 
Atik II, Seksyon 2 nan Konstitisyon an deklare ke Prezidan an gen pouvwa pou 
nonmen, avèk konsèy ak konsantman Sena, Jij yo nan Tribinal Siprèm lan. Okenn kote 
nan Konstitisyon an li pa di ke Prezidan oswa Sena Etazini ta dwe mete akote 
responsabilite sa yo akoz politik oswa yon eleksyon prezidansyèl, e nou pa ka kite litij 
patizan paralize pi gwo tribinal nan peyi a. 
 
Reta Washington te deja reyisi lajman nan imobilize branch lejislativ ak egzekitif yo nan 
gouvènman federal nou an. Kounye a pou kite paralize branch jidisyè a, nan mepri 
Konstitisyon Etazini, ta yon move sèvis a toulède pati yo ansanm avèk eritaj Jij Scalia. E 
sa se pa yon egzèsis akademik. Manda aktyèl Tribinal Siprèm kapab youn nan bagay ki 
pi enpòtan nan dènye 50 ane ki sot pase yo, avèk ka ki afekte sante fi, imigrasyon ak 
dwa travayè yo. Sa a sèlman demontre lefèt ke pèp Ameriken merite yon pwosesis 
konfimansyon nan lòd ak rapid. 
 
Nan 1988 Prezidan sòtan Ronald Reagan te sipèvize konfimasyon Jij aktyèl Tribinal 
Siprèm nan Anthony Kennedy. Tankou jodia, Kennedy te konsidere pandan yon ane 
eleksyon prezidansyèl e egzekitif Repibliken te fè fas a yon Sena Demokratik. Poutan ni 
Prezidan Reagan ni Lidè Majorite Sena Robert Byrd te eskive reponsabilite yo akoz de 
eleksyon an. Si Prezidan Reagan ansanm avèk Lidè Byrd te kapab mete politik yo 
akote, kidonk Prezidan Obama ak Lidè McConnell. 
 
Kòm yon Gouvènè kap travay avèk yon lejislati divize, prensip fonksyonamn m se te 
gouvènans vini anvan e politik vini an dezyèm. Nan New York, apwòch sa te kondwi 
Repibliken ak Demokrat ansanm pou pase lwa sou egalite maryaj, lwa ki pi sevè sou 
kontwòl zam nan peyi a, e apre plizyè deseni move fonksyonman istorik, 5 bidjè 
balanse te pase atan ki kenbe depans eta anba 2%. 

Pafwa mwen fè fas a atak ki soti nan lòt pati ekstrèm nan pou apwòch sa. Sa yo se 
menm fòs ki ta prefere wè yon batay patizan epik olye ke genyen yon nouvo Jij ke 
toulède pati yo ka akspete kap chita nan Tribinal Siprèm lan. Sèten nan goch la ta vle 
Prezidan an pwopoze kandida ki pi entranzijan ideyolojikman posib kòm yon 
deklarasyon politik, konen ke chwa sa ta pase. E sèten nan dwat la ta vle ke lidèchip 
Sena refize pou òganize doyans oswa yon sèl vòt pou konsidere nenpòt chwa Prezidan 
an, senpleman pou montre baz pati a ke tout sa Prezidan ap eseye fè, yap eseye bloke 
l. 
 
Vizyon sa se pa sa zansèt fondatè peyi a te gen nan lespri yo lè yo te premye ekri 
Konstitisyon an. Apre lagè revolisyonè zansèt fondatè nou yo te wè yon jèn peyi ki an 
difikilte ki te defye anpi ki pi pwisan nan listwa. Yo te konnen ke apre plizyè ane yon 
monak britanik tap enpoze volonte sou pèp yo toupatou nan yon oseyan, nouvo sistèm 
gouvènman nou an te nesesè pou pèmèt deba ak yon chans pou toulède pati yo di mo 
pa yo. Men yo te konnen tou ke demokrasi nou an pat kapab siviv poukont li. Li te 
bezwen yon sistèm gouvènman kap kondwi toulède pati yo nan direksyon desizyon ak 
aksyon kidonk peyi nou an te ka ale delavan ak devlope. Li vle di konpwomi e li vle di 
pèmèt opozan politik youn lòt pou pale e pafwa eseye tande pwendevi yo avèk yon 
lespri ouvè. 
 
Konstitisyon an enonse klèman prensip ki gide responsabilite gouvènman nou an anvè 
pèp la. Kèk nan responsabilite pi enpòtan pajate ant diferan branch yo nan gouvènman 
pou rezon inik sa ki divize kontwòl ta fòse toulède pati yo pou travay ansanm. Nou ta 
echwe zansèt fondatè nou yo ansanm avèk dokiman yo te siyen an si lidè nan pati nou 
yo pa gen volonte ankò menm pou eseye. 
 
Jodia sèten defansè farouch Konstitisyon an gen menm avi ki di ke nou dwe mete l 
akote. Kwayans Jij Scalia nan konstitisyon an pat chanje. Li te kwè ladan lè li te sipòte 
prensip konsèvatris yo tankou nan ka Kansas kont. March kote li te vote pou kenbe stati 
penalite lanmò. Li te kwè tou nan Konstitisyon an lè li te kontredi kwayans konsèvatris li 
tankou nan ka Maryland kont. King kote li te opze dwa lapolis pou kolekte epi estoke 
ADN nenpòt moun ke yo arete kòm yon vyolasyon nan katriyèm amannman. 
 
Politik toujou difisil pou mete akote, li menm pi di pandan yon ane eleksyon. Men nan 
moman sa toulède Demokrat ak Repibliken bezwen pou mete responsabilite 
konstitisyonèl yo anvan. Se sa nou te fè isit la nan New York, se sa ki finalman dwe rive 
nan Washington D.C. e se sa eritaj Jij Scalia merite. 

